
IECHYD A GOFAL CYMDEITHASOL TGAU

TGAU mewn Iechyd a Gofal Cymdeithasol a Gofal Plant

Cyflwyniad i’r pwnc
Mae’r cwrs hwn wedi’i gynllunio fel cyflwyniad i weithio yn y sector iechyd a gofal 
cymdeithasol. Mae TGAU Iechyd a Gofal Cymdeithasol a Gofal Plant yn archwilio sut mae 
gwasanaethau iechyd, gofal cymdeithasol a gofal plant yn cefnogi lles a datblygiad pobl drwy 
gydol oes. Bydd pobl ifanc yn dysgu am bwysigrwydd hyrwyddo iechyd, diwallu anghenion 
unigol, a deall y ffactorau sy’n effeithio ar dwf a datblygiad. Mae’n paratoi myfyrwyr gyda’r 
wybodaeth a’r sgiliau sylfaenol a all eu galluogi i symud ymlaen i gymwysterau City & Guilds 
a CBAC mewn Iechyd a Gofal Cymdeithasol, ac o’r rhain, os ydynt yn llwyddiannus, gallant 
symud ymlaen i yrfaoedd yn y sector iechyd neu ofal cymdeithasol.
 
Cynnwys y Cwrs

Blwyddyn 10 - Uned 1 - Iechyd a Gofal Cymdeithasol a Gofal Plant yng Nghymru yn yr 
21ain Ganrif
-	 Twf a datblygiad ar draws y cylch bywyd
-	 Ffactorau sy’n dylanwadu ar iechyd a llesiant
-	 Egwyddorion craidd, gwerthoedd, a deddfwriaeth sy’n arwain gwasanaethau yng Nghymru

Blwyddyn 11 - Uned 2 - Iechyd a Gofal Cymdeithasol Oedolion
-	 Cyflyrau ac afiechydon allweddol mewn oedolaeth
-	 Bodloni anghenion unigol a chyflawni canlyniadau cadarnhaol
-	 Rôl gweithwyr proffesiynol a hyrwyddo iechyd yng Nghymru

Blwyddyn 11 - Uned 3 - Gofal Plant
-	 Camau datblygiad plant (PILES: corfforol, deallusol, iaith, emosiynol, cymdeithasol)
-	 Cyflyrau ac afiechydon plentyndod cyffredin
-	 Sut mae gweithwyr proffesiynol yn defnyddio chwarae ac yn cefnogi plant i gyflawni 
	 canlyniadau cadarnhaol

Asesu
I gyflawni’r cymhwyster TGAU, rhaid i fyfyrwyr gwblhau’r arholiad uned 1 ym mlwyddyn deg 
ac asesiadau di-arholiad uned 2 ag uned 3 ym mlwyddyn un ar ddeg. Bydd myfyrwyr yn sefyll 
arholiad 90 munud i asesu eu gwybodaeth am uned 1 ar ddiwedd blwyddyn deg ym mis Mai 
2027, gyda chanlyniad yr arholiad yn 40% o’u gradd gyffredinol ar ddiwedd blwyddyn 11. 
Bydd yr asesiadau di-arholiad yn cael eu cynnal ym mis Tachwedd 2027 a mis Mawrth 2028 
ac yn cyfrif am y 60% sy’n weddill o’r radd derfynol.

Cyfleoedd Gyrfa
Ar ôl cwblhau’r cwrs hwn, nid yw’n debygol y bydd myfyrwyr yn symud i waith yn eu maes 
dewisol yn syth. Fodd bynnag, gallant ddewis astudio ymhellach drwy wneud cais am 
gymhwyster Lefel 3 mewn Iechyd a Gofal Cymdeithasol neu gyrsiau Safon Uwch fel Seicoleg 
neu Gymdeithaseg.

Costau
Crys polo oddeutu £14 (dewisol)

14-19@wrexham.gov.uk

Pryd gaiff ei gyflwyno:	 Un prynhawn yr wythnos dros ddwy flynedd
Teitl y cymhwyster:	 TGAU mewn Iechyd a Gofal Cymdeithasol a Gofal Plant
Corff Dyfarnu:	 CBAC


